
GOUVÈNÈ CUOMO ANONSE KAT BENEFIS ELEKTRONIK POU PWOGRAM 
FANM, TIBEBE, AK TIMOUN POU KONTE CLINTON, ESSEX AK FRANKLIN 

 
Nouvo Kat Debi yo Kreye yon Eksperyans Acha ki Komòd pou Plis Pase 3,300 

Patisipan nan Konte Clinton, Essex ak Franklin 
 

Ekzekisyon Anvan dèle 2020 USDA bay pou adopte teknoloji eWIC 
 
 
Jodi a, Gouvènè Andrew M. Cuomo te anonse pwochen etap nan deplwaman eWIC 
nan tout eta a, yon kat elektwonik pou transfè avantaj sosyal ki elimine chèk papye yo 
epi ofri yon fason pi fasil pou fanmi yo ki nan pwogram pou Fanm, Tibebe ak Timoun 
(Women, Infants and Children, WIC) nan kapab achte manje WIC. Ekspansyon jodia fè 
magazen WIC vin sou entènèt nan konte Clinton, Essex ak Franklin pou pote benefis 
pou plis pase 3,300 patisipan epi vin fè koensidans ak ekspansyon eWIC nan konte 
Warren, Washington, Hamilton, Montgomery, Saratoga, Columbia, Delaware, Fulton, 
Greene, Otsego, ak Schoharie. 
 
“Yo pa ka souzestime enpòtans yon pla ki byen balanse, epi genyen aksè a manje sen 
se yon dwa pou tout moun New York”, Gouvènè Cuomo te deklare. “eWIC pral 
vrèman transfòme lavi moun ki depann sou pwogram WIC, rann li pi fasil pase anvan 
pou moun New York nouri fanmi yo.” 
 
“Kòm manman mwen pa kapab imajine doulè konnen ou pa gen kapasite bay pitit ou 
pwochen repa li”, Gouvènè Adjwen an Kathy Hochul te deklare. “Nou dejan tande 
vwa fanmi ki rekonesan pou diferans teknoloji eWiC ap fè nan asire yo gen aksè a 
manje nitritif, san dezonè ou ka santi nan ralanti yon liy nan yon magazen nan itilize yon 
sistèm antikite. Lè yo mete sistèm WIC la nan 21yèm syèk la, n ap amelyore pwogram 
benefis vital sa a ak pwomouvwa acha fasil pou tout moun New York.” 
 
eWIC ki fonksyone tankou yon kat debi, rann acha atravè benefis WIC pi fasil epi pèmèt 
vandè WIC pou yo jwenn ranbousman pi rapid. Nouvo teknoloji eWIC la pral pèmèt 
fanmi yo tou akimile avantaj sosyal yo pa t itilize yo tou pandan yon sòti pou acha, pou 
yo achte yon pwochen fwa pandan menm mwa a. Piblikasyon teknoloji eWIC nan konte 
Clinton, Essex ak Franklin swiv reyisit yon pwojè pilòt nan konte Albany, Schenectady, 
ak Rensselaer nan prentan pase a. 
 



 

 

Konte Clinton, Essex ak Franklin vin rejwenn 14 lòt konte kote eWIC sou entènèt 
kounye a. Eta New York pral kontinye libere eWIC nan North Country, New York 
Santral, Southern Tier ak Rejyon Lwès New York nan otòn ak ivè nan 2018 anvan li 
deplase nan rejyon anba nan eta a nan kòmansman 2019. Teknoloji eWIC pral disponib 
nan tout eta a pou tout patisipan WIC ak magazen WIC nan prentan 2019. 
 
Anplis eWIC, Depatman Sante a (Department of Health) te lanse yon nouvo aplikasyon 
mobil ki rele WIC2Go pou fè achte manje WIC yo pi fasil. WIC2Go pèmèt itilizatè yo 
pase kòd ba ki sou yon pwodui nan eskanè a pou wè si li kalifye pou WIC. Itilizatè yo 
kapab verifye balans kont WIC yo tou, wè ki randevou WIC yo pral genyen, epi jwenn 
vandè ak klinik WIC. 
 
WIC ofri manje nitritif, edikasyon sou nitrisyon, konsèy pou vi an sante, ankadreman 
pou bay tete, ak referans pou swen sante pou fanmi New York ki gen jèn timoun, ak fi 
ansent ki kalifye yo. Gen dyetetisyen nan pèsonèl la nan lokal WIC yo pou bay konsèy 
patikilye sou nitrisyon. WIC ap sèvi plis pase 400,000 fi, tibebe, ak timoun chak mwa epi 
li ofri sèvis nan 400 klinik nan eta a. Ou kapab jwenn avantaj sosyal manje WIC yo nan 
apeprè 3,000 magazen WIC ki otorize nan eta a. Se USDA ki finanse epi kontwole WIC. 
USDA egzije pou tout eta yo adopte teknoloji eWIC la disi lane 2020. 
 
Komisè Depatman Sante Eta New York la, Doktè Howard Zucker, te deklare, “Ak 
plis konte epi founisè k ap travèse sou entènèt ansanm ak eWIC, n ap senplifye 
eksperyans acha pou fanmi ak detayan WIC yo. Tout fanmi yo merite aksè fasil a tip 
manje ki nesesè pou devlopman nan anfans ak bon sante anjeneral, epi mwen 
enpasyan pou nou kontinye deplwaman a siksè nan tout eta a”. 
 
Kowòdinatè WIC Depatman Sante Konte Clinton Mary Lee Ireland te di, “Depatman 
Sante Konte Clinton kontan anpil ke kat eWIC disponib kounyea nan kominote lokal nou 
an. Achte ak yon eWIC pi fasil ak pi diskrè pase lè w ap sèvi ak papye chèk. Fanmi ki 
genyen kat eWIC gendwa ale kounyea nan magazen WIC epi achte sèlman manje yo 
bezwen”. 
 
Papa yo, granparan yo, paran dakèy yo, ak lòt moun k ap okipe timoun yo gen dwa fè 
demann avantaj sosyal WIC pou tibebe yo ak jèn timoun yo. Gen anpil fanmi travayè ki 
kalifye epi moun ki deja enskri nan Medicaid, SNAP oswa TANF otomatikman kalifye 
poutèt revni yo pou WIC. Pou jwenn yon klinik toupre yo, kandida yo kapab rele Liy Èd 
Telefonik Grandi an Sante a (Growing Up Healthy Hotline) nan 1-800-522-5006, al sou 
sit wèb Depatman Sante Eta New York la nan www.health.ny.gov/wic, oswa sèvi avèk 
aplikasyon mobil WIC2Go a. Pou plis enfòmasyon sou eWIC, fanmi yo kapab al sou 
www.health.ny.gov/wic epi vandè yo kapab al sou www.nyswicvendors.com. 

